
Tuhan Jadi Saksi 



 

Digerakkan oleh tujuan”, jadi sada palas kita ngelakoken 

dahin-dahin entah kegeluhen enda. Kai pe silakoken kita 

tentuna lit tujun si nuate tersehi. Iandingken bagi sada 

perdalanen, idalani, ibentasi segelah seh me tujun si ni tuju.  

Bangsa Israel tangis teriluh tupung nembah man Dibata. Iluh si 

mambur la kepe banci jadi dalan guna Dibata ngaloken 

persembahen si endeskenna bas batar-batar persembahen e. 

Engkai maka e terjadi. Lakin Dibata e perkuah dingen ngaloken 

persembahen anak-anakNa si reh man baNa? Payo, tapi lebih asa 

sie Dibata ngidah perbahanen. Kai pe ipersembahen adi la rikut 

ras perbahanen kepeken sia-sia kap. Iidah Dibata maka bangsa 

enda patuh ersembah tapi perbahanen man jabu terkhusus man 

ndeharana la bagi arusna. Lupa ia nandangi perpadanen bas 

perjabun. Ilanggarna kerina si enggo ipadankenna ndube. Atai-

ataina saja perbahanenna kempak jabuna. Piah dungna ngeluh 

perjabun e lanai nehi tujun bagi siniarapken Dibata e me segelah 

mupus anak-anak situhu-tuhu jadi bangsa Dibata.  

Perjabun e meherga kal kap, i je lit perpadanen ngeluh setia seh 

mate, janah Dibata kap jadi saksi bas perpadanen e. Ngatakenca 

maka manusia banci lupa tapi Dibata la pernah lupa nandangi kai 

si enggo ipadanken ndube. Ngatakenca maka i bas mata Dibata 

jabu e spesial kap, mbelin kal sura-sura Dibata nandangi perjabun 

e. 

Erlajar arah persinget sinibeasken man bangsa Israel, mabai kita 

selaku Moria guna tetap nginget tujun perjabunta ndube. Uga gia 

kecibal jabunta paksa enda, tetaplah setia, megenggeng guna nehi 

tujun si ndube. Sura-sura Dibata e jadi sura-suranta kap, emaka si 

jadi gegehta inget maka Dibata e saksi bas perjabunta. Ergakenlah 

perjabunta e alu tetap mpebelin kekelengen. 

“ 

Isaksiken Dibata kerina perbahanenta bas jabuta 


